
kloewarin angin bawa ka-awan anter'in itoe Tan Wannio die Keng Tjioe, ini Oeij Pek IJanio kata: saija tiada bole poelang sendirie, takoet itoe Saijkong nantie soesoel, saija minta Tian Ong toeloeng anterin, saija poenja ma bapa tentoe bilang banjak trima kasie en tiada bole balas darie Tian Ong poenja bae, Wakong dengar dia bitjara begitoe lemes en atienja Wakong djadie kesijan, Wakong lantas soeroe angin bawa ini Oei Pek IJanio, Wakong anterin die blakang sampe die roemanja Seëtjoan Seng Touhoe, en Wakong lantas poelang.

Tjarita ini Saijkong, Wakong dateng die Bio soeda bikin riboet dengan bakar itoe Bio, en itoe 2 proempoan soeda dia anterin poelang, en kita tiada tempat tingal, sebab soeda die bakar itoe Bio, en sekarang pegimana akal kita maoe balas sama dianja bikin kenaija, pikir-pikir tiada djalanan njang bole kenaija sama Wakong, sebab atie kita terlaloe sakiet, djadie sekarang kita sabarin doeloe.

Tjarita die Seëtjioe Seng Touhoe, hwangwe Obi San Gak, bapanja Oeij Pek IJanio, lagie doedoek kesel ingat anaknja ilang tiada taoe kemana pegie, dia lagie berpikir: apa orang bawa larie atawa siloeman bawa larie dia lagie bengong, dateng boedaknja masoek bilang kata: Siotjia Oeij Pek IJanio dateng, bapanja dengar lantas kloewar pintoe tengok, betoel anaknja, lantas pelok bapanja dengen menangis, bapanja kata: loe die mana pegie ba-arie-arie, anaknja tjarita'in dari kepala sampe die boentoet, en bapanja denger anaknja tjarita'in, bapanja kata: Wakong soeda toeloengin, sekarang kita bikkinin dia Bio dengan bikinin dia gambar balas dia poenja bae, 'en lantas pangil toekang, soeroe bikin Bio, tjarie tempat njang bae, lantas ini toekang-toekang

